
Sogriauta jaunīstė 

 

Gīvenėms prabiega kāp šešoulielis, 

Kāp serijals ekranė – 

Lėka tėk atmintie vaizdielis,  

Ka pamatiau pėrma kart Tavė... 

 

Po ėškėlmingu atlaidū, 

Ka šuokuom draugu būrie – 

Laimingė sokomies abo, 

Apsvaigė valsa sokorie... 

 

Paskiau kregždelės laiškus nešė, 

Ka prisimintomem ėlgam... 

Sosėjaudėnosės ronkas rašė – 

Jausmus ėšreiškiem vėns kėtam... 

 

Bet nebova mums žadieta – 

Lėkėms pakrīpa kėta vaga... 

Jaunīstė bova sodraskīta – 

Notrūka kap skombi stīga... 

 


